
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

«__» «______» 2020 թվականի N ______ Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ԲՅՈՒՋԵՈՒՄ 
ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐԱՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.

1. Հայաստանի Հանրապետության մարզերում առաջնահերթ լուծում պահանջող հիմնախնդիրների լուծման ուղղությամբ իրականացվելիք աշխատանքների համար Հայաստանի տարածքային զարգացման հիմնադրամին տրամադրելու նպատակով Հայաստանի Հանրապետության տարածքային կառավարման և ենթակառուցվածքների նախարարությանը Հայաստանի Հանրապետության կառավարության պահուստային ֆոնդի հաշվին 2020 թվականի ինն ամսում հատկացնել 136,406.0 հազ. դրամ` բյուջետային ծախսերի տնտեսագիտական դասակարգման «Այլ կապիտալ դրամաշնորհներ» հոդվածով:

2. Սահմանել, որ սույն որոշման 1-ին կետում նշված միջոցառման իրականացման համար գումարը տրամադրվելու է N 5 հավելվածում նշված գույքը ձեռք բերելու համար:

3. Հայաստանի Հանրապետության տարածքային կառավարման և ենթակառուցվածքների նախարարին` սույն որոշման 1-ին կետում նշված գումարը Հայաստանի տարածքային զարգացման հիմնադրամին տրամադրել նվիրաբերության պայմանագրի հիման վրա։
4. Հայաստանի տարածքային զարգացման հիմնադրամի գործադիր տնօրենին՝ 2020 թվականի դեկտեմբերի 20-ի դրությամբ N 5 հավելվածում նշված գույքի ձեռք բերման համար նախատեսված գումարների չօգտագործված մասը և գնումների արդյունքում առաջացած տնտեսումները վերադարձնել Հայաստանի Հանրապետության պետական բյուջե:

5. «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակում կատարել վերաբաշխում, N 1 հավելվածի N 4 աղյուսակում և Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման NN 3, 4, 5, 9 և 9.1 հավելվածներում կատարել փոփոխություններ և լրացումներ՝ համաձայն NN 1, 2, 3 և 4 հավելվածների:

6. Հայաստանի տարածքային զարգացման հիմնադրամի գործադիր տնօրենին՝ Հայաստանի Հանրապետության կառավարության 2019 թվականի հոկտեմբերի 24-ի          N1463-Ն որոշմամբ ձեռք բերված և չբաշխված 59 գրատախտակները ներառել սույն որոշմամբ ձեռք բերվող գույքի կազմում և հատկացնել Հայաստանի Հանրապետության Գեղարքունիքի մարզի «Գավառ քաղաքի Պ. Ղանդիլյանի անվան թիվ 2 միջնակարգ դպրոց» ՊՈԱԿ-ին և «Երևանի Գագիկ Ստեփանյանի անվան թիվ 135 հիմնական դպրոց» ՀՈԱԿ-ին՝ նվիրաբերության պայմանագրի հիման վրա:
7. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ԲՅՈՒՋԵՈՒՄ 
ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐԱՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
1. Իրավական ակտի անհրաժեշտությունը (նպատակը).

Հայաստանի Հանրապետության կառավարության և Ասիական զարգացման բանկի կողմից իրականացվող «Սեյսմիկ անվտանգության բարելավման» ծրագրի շրջանակներում առաջիկայում պատրաստվում է շահագործման հանձնել ք. Երևանի թիվ 135 հիմնական դպրոցի, ՀՀ Սյունիքի մարզի Կապանի թիվ 7 հիմնական դպրոցի, ՀՀ Գեղարքունիքի մարզի Գավառի թիվ 2 միջնակարգ դպրոցի և ՀՀ Արարատի մարզի Նոր Խարբերդի թիվ 2 միջնակարգ դպրոցի նորակառույց շենքերը: Որոշման նախագծի ընդունումը պայմանավորված է նորակառույց դպրոցների գույքի ապահովման և նշված դպրոցներում շուրջ 2800 աշակերտների համար արդյունավետ ուսումնական գործընթացի ապահովման անհրաժեշտությամբ։ 

2.  Ընթացիկ իրավիճակը և խնդիրները` 
ք. Երևանի թիվ 135 հիմնական դպրոցի, ՀՀ Սյունիքի մարզի Կապանի թիվ 7 հիմնական դպրոցի, ՀՀ Գեղարքունիքի մարզի Գավառի թիվ 2 միջնակարգ դպրոցի և ՀՀ Արարատի մարզի Նոր Խարբերդի թիվ 2 միջնակարգ դպրոցի առկա գույքը բավականին հնամաշ է և քանակային ու որակային առումով չի համապատասխանում առկա պահանջներին։ ՀՀ կառավարության և Ասիական զարգացման բանկի միջև կնքված վարկային համաձայնագրով «Սեյսմիկ անվտանգության բարելավման» ծրագրի շրջանակներում կառուցվող դպրոցների համար գույքի ձեռքբերում նախատեսված չէ։ Այս համատեքստում անհրաժեշտություն է առաջանում վերոնշյալ դպրոցների համար ձեռք բերել առաջին անհրաժեշտության դպրոցական գույք:

Ծրագրի շրջանակներում կառուցված դպրոցներին գույքով ապահովելու նպատակով ՀՀ կառավարության կողմից 2019 թվականի հոկտեմբերի 24-ի ընդունվել է N 1463-Ն որոշումը, որով գույք է տրամադրվել երկու դպրոցների: Որոշմամբ նախատեսված և ձեռք բերված գույքի տեղադրման ժամանակ պարզ դարձավ, որ մասնավորապես 59 գրատախտակներ ավելին են քան դպրոցների պահանջարկը: Դա պայմանավորված էր այն հանգամանքով, որ նախատեսված գումարի շրջանակներում, ձեռք բերված գրատախտակների չափերով պայմանավորված հնարավոր էր բավարարել դպրոցների պահանջարկը ավելի քիչ քանակով գրատախտակ տրամադրելով: 

Ձեռք բերված և դպրոցներին չնվիրաբերված 59 գրատախտակները նախատեսվում է ներառել սույն որոշմամբ ձեռք բերվող գույքի կազմում և հատկացնել Հայաստանի Հանրապետության Գեղարքունիքի մարզի «Գավառ քաղաքի Պ. Ղանդիլյանի անվան թիվ 2 միջնակարգ դպրոց» ՊՈԱԿ-ին և «Երևանի Գագիկ Ստեփանյանի անվան թիվ 135 հիմնական դպրոց» ՀՈԱԿ-ին՝ նվիրաբերության պայմանագրի հիմնա վրա:
Անհրաժեշտ միջոցները առաջարկվում է տրամադրել ՀՀ 2020 թվականի պետական բյուջեով «Սեյսմիկ անվտանգության բարելավման» ծրագրի համար նախատեսված միջոցների վերաբաշխմամբ, քանի որ կձևավորվեն խնայողություններ:

3. Կարգավորման նպատակը և բնույթը` 

 Ասիական զարգացման բանկի աջակցությամբ ֆինանսավորվող վարկային ծրագրի շրջանակներում առաջիկայում շահագործման հանձնվող դպրոցները անհրաժեշտ գույքով ապահովելու նպատակով առաջարկվում է ՀՀ կառավարության պահուստային ֆոնդից գումար հատկացնել Հայաստանի Հանրապետության տարածքային կառավարման և ենթակառուցվածքների նախարարությանը դպրոցների համար անհրաժեշտ գույք ձեռք բերելու նպատակով և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ կատարել փոփոխություններ:

ք. Երևանի թիվ 135 հիմնական դպրոցի, ՀՀ Սյունիքի մարզի Կապանի թիվ 7 հիմնական դպրոցի, ՀՀ Գեղարքունիքի մարզի Գավառի թիվ 2 միջնակարգ դպրոցի և ՀՀ Արարատի մարզի Նոր Խարբերդի թիվ 2 միջնակարգ դպրոցի առաջին անհրաժեշտության դպրոցական գույքի ցանկը և հանրապետությունում գործող նմանատիպ գույք մատակարարող ընկերությունների կողմից ներկայացված գնային առաջարկներևի հիման վրա անհրաժեշտ գույքի արժեքների վերաբերյալ տեղեկանքը կցվում է։
4. Ակնկալվող արդյունքը` 

Որոշման նախագծով նախատեսվում է ք. Երևանի թիվ 135 հիմնական դպրոցի, ՀՀ Սյունիքի մարզի Կապանի թիվ 7 հիմնական դպրոցի, ՀՀ Գեղարքունիքի մարզի Գավառի թիվ 2 միջնակարգ դպրոցի և ՀՀ Արարատի մարզի Նոր Խարբերդի թիվ 2 միջնակարգ դպրոցի արդյունավետ կրթական ծառայությունների մատուցման համար ստեղծել անհրաժեշտ պայմաններ:

5. Նախագծի մշակման գործընթացում ներգրավված ինստիտուտները` 
Որոշման նախագիծը մշակվել է ՀՀ տարածքային կառավարման և ենթակառուցվածքների նախարարության և Հայաստանի տարածքային զարգացման հիմնադրամի կողմից:

ՏԵՂԵԿԱՆՔ

«Հայաստանի Հանրապետության 2020 թվականի բյուջեում վերաբաշխում և փոփոխություն, Հայաստանի Հանրապետության կառավարության 2019 թվականի դեկտեմբերի 26-ի N 1919-ն որոշման մեջ փոփոխություններ և լրացումներ կատարելու և Հայաստանի Հանրապետության տարածքային կառավարաման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում։
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ԲՅՈՒՋԵՈՒՄ 

«Հայաստանի Հանրապետության 2020 թվականի բյուջեում վերաբաշխում և փոփոխություն, Հայաստանի Հանրապետության կառավարության 2019 թվականի դեկտեմբերի 26-ի N 1919-ն որոշման մեջ փոփոխություններ և լրացումներ կատարելու և Հայաստանի Հանրապետության տարածքային կառավարաման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում փոփոխություններ չի նախատեսվում:
